
“Cwrddais â llawer o bobl dalentog ac ysbrydoledig yn ystod fy amser gyda’r CFfI ac maent yn ffrindiau hyd heddiw. Mae'r mudiad yn un cefnogol a theuluol sydd wedi rhoi cyfleoedd amhrisiadwy i mi. Heb os, ystyriaf fudiad y Ffermwyr Ifanc yn ddylanwad elfennol o fy mywyd.

Sioned Harries, Cymru & Scarlets




“Does dim mudiad tebyg i Glybiau Ffermwyr Ifanc, dyma asgwrn cefn Cefen Gwlad Cymru.” 

Geraint Lloyd
Cyflwynydd Radio





“Bu CFfI yn rhan gwbl allweddol o'm harddegau yn ardal Aberteifi. Roedd yn gyfle i fagu hyder ar lwyfannau'r sir a thu hwnt yng nghystadlaethau Siarad Cyhoeddus ac Eisteddfodau. Y peth pwysica’ oedd bod yn barod i wneud ffŵl o'n hunan a becso dim! Mawr yw 'niolch i'r mudiad.”

Dot Davies, Cyflwynydd Radio




"Cefais flynyddoedd hapus iawn tra'n aelod o glwb Trisant, yn ogystal â phrofiadau arbennig fel coginio yn y Rali, cystadlu yn yr Eisteddfod, a hefyd ennill yr actor gorau dros Gymru yng nghystadleuaeth adloniant yr CFfI. Dyna rhai o'r profiadau sy’ wedi rhoi’r hyder a'r gallu i mi ddilyn gyrfa ym myd teledu a radio - felly diolch Ffermwyr Ifanc a diolch CFfI Trisant"

Ifan Jones-Evans, Cyflwynydd Teledu & Radio

